
Wuruti
Semes wemu w’a Wuruti wo keree
kee ge

Elimeleki ni wu kpuun li keree

1 Cana nii lemu ni Yawutuu pu wo fanha ki bye
kiirikoon pu keye ni ge, xuugo ka ya pa jé fiige ki ni
lee cana nii li ni. A Betilehemu shen nd wa di yiri ni
wu sho ni wu jalaa shuun ni Zhude fiige ki ni, na
she tateenge sha Mowabu fiige ki ni. 2 Wee nd wu
mege ki bye na Elimeleki, wu sho wu mege di ne na
Nomi, ja wa mege di ne na Makilon, wusama mege
di ne na Kilijon. Efirata shi sheen pu bye pii na foro
Zhude fiige ki ni Betilehemu ni. Ba p’a no Mowabu
fiige ki ni we, na diin wa.

3 A Nomi poo Elimeleki wu ba xhu, na Nomi
ni jalaa shuun wu yaha wa. 4 A pee jalaa p’i ba
Mowabu shi wu wo pushaa shuun walene. Cee wa
mege ki bye na Jripa, wa mege di pe na Wuruti. Ap’i
yée ke shishiin pye wa. > Lee kadugo na a Makilon
ni Kilijon wu be di ba xhu. Ayiwa, a Nomi di boon
wu poo we, ni wu jalaa shuun wu ni.

Wuruti ya taha Nomi na na pa Betilechemu ni
6 Ayiwa, ba Nomi ya pa logo na Tehene Baa Kile
ya wu shi sheen pu tege, na nolige kan pu mu na
wu yaha Mowabu fiige ki ni we, a wu ni jalaa cée
p’i gbegele na p’i yiri wa, p’a gaayi wu to fiige ki
ni. 7 Wee tuun wu ni, Xuu wemu ni pu bi tiin ge,
a wu yiri wee xuu wu ni. A jalaa cée shuun wu be

di daha wu na. A p’i koo lo na guri na gaani Zhuda
fiige ki ni.

8 Wee tuun wu ni a Nomi di wu jalaa cée shuun
wu pye: «Yishuun wu beeri pukuri, wa besriw’a se
wu nu puga. Y’a saama pye ne na, piimu p’a xu ge,
na saama pye pee be na. Tehene Baa Kile wu she no
yi be na mu lee nogana li na! 9 Tehene Baa Kile wu
she nanine kan yi beeri nigin nigin wumu yi namaa
gbaya nil» A wu xho na posoonro fo kan pu mu. A
p’i sipyaale na suu. 10 A p’i Nomi pye: «Ahayi! Wee
na daha ma na da gaanifo ma shisheen puwo fiige

ki ni.»
11 A Nomi di pu pye: «Na nagoo, yi kuri! Naha na

y’a da binne da se ni na ni we? Jire n’a da ba gan
sanha jalaa piitiilee mu pee pu ta neri yi namaa
laa? 12Yi kuri y’a se na nagoo! Y’a se! Ne le toro
gbajiire taan. Ali na pehe da ba bye ne mu nipaa ye
pyaa, na jo ne da li na jo ne na ba funanaa Kii se,
13 ta yee bi da zhe shege na gbhaya ni, yi na yere fo
pee ba lg, p’i na yi lene pye pu cee ge? Ahayi, na
nagoo! Kanhama pemu puwa ne na ge, p’a soro fo
Xuunina toro yee wo pu taan, bani Tehene Baa Kile
yawu keye ki fanha digi ne na. 14 A p’i sipyaa kii su
sanha. Lee kadugo na a Jripa di nosoonro fo kan wu
yasho wu mu, na gari, ga a Wuruti di daha yaha
wu feni. 15 A Nomi di ba Wuruti pye: «Ma cuun wu
wii w’a kari wu puga sheen ni wu peene yanmuyo yi
yiri. Ma be wu kuri m’a se wu feni.»

16 Ga a Wuruti di jo: «Ma ganha bu na kori, fo di
laha mana di guri ma feni we! Bani xuuxuunim’a
gaayige, wane be wada se. Xuuxuu nim’a dadiin
ge, wa ne be w’a da diin. Piimu pu ne ma wo shi
sheen pu ge, pee na bye ne be wo shi sheen. Wemu

wu ne ma wo Kile wu ge, wee na bye ne be wo Kile
we. 17Xuu beeri ni m’a she xhu ge, wa ne be w’a da
xhuu, p’i na le wa. Kaa latii bu ne waa laha mu na
xu kadugo na, Tehene Baa Kile wu kanhama nigho
shan na pugo ni!» 18 Ba Nomi ya Wuruti ta w’a noro
yaha wu na lee norogana li na we, wu ya yaaga jo
nige we.

19 Wee tuun wu ni a p’i gari mu shiizhan fo na
she no Betilehemu ni. Ba p’a no jé wa we, a lee di
kulo li sheen pu beeri fo. A cée p’i ganha na yu:
«Nomi w’a sii tii pye we ya?» 20 A Nomi di pu yno sho
na: «Yiganha ba na pyinige Nomi we (Nomi kdrine
fereme fo0), ga y’a na pyi Mara (lee kori ne kanhama
f50), bani Se Beeri Foo ya kanhama shan ne puno ni.
21 Tuun wemu ni ne foro naha na gaani ge, ne bye
yara oo, ga a Tehene Baa Kile di she ne kewaya wo
kuruno na pa lene. Naha na yi na pyi sanha Nomi
na Tehene Baa Kile yaha w’a nmahana peri ne feni
we? Se Beeri Foo w’a boongo shan ne nuro ni.»

22 Ayiwa, mu Nomi ni wu ja sho Mowabu shi shen
Wuruti w’a kuri pa mu lee pagana li na na yiri

Mowabu fiige ki ni. Jrije™ shinma wu wo yalooro
ti loduun ni p’a no Betilehemu ni.

2

Wurutiya karidizhe shinma fugi Bowaziwo tege
ni

* . :
1:22 Orije ne shinma ba alikama ne we. Ga wu pereme d’a taan.
W’a foro maa feni na toro kalaga taan.

1 Nomi poo wu puga shen wa bye wa. Na baraga
w0 wu bye wii, na ne yara foo na foro Elimeleki wo
kpuun li na. Wee mege ki bye na Bowazi.

2 Canaka a Mowabu shi shen Wuruti wu ba Nomi
pye: «Na yaha di she kereye yi ni, wa bu she nuno
naarinana, di da shinma furi weefoo feni. A Nomi
di wu pye: «Ta se na poro!» 3 Wee tuun wu ni a
wu gari tege ka ni, na she ganha na shinma wu furi
faapyii pii feni. Li kapudanga a kee tege k’i she da
Bowazi wogo, Elimeleki wo kpuun shen wa.

4 Ayiwa, a Bowazi di ba yiri Betilehemu ni na no,
na faapyii pu pye: «Yi faabye! Tchene Baa Kile wu
pye ni yi nil» A p’i wu no sho na: «Uun faabye!
Tehene Baa Kile wu duba ma mu!» > Lee kadugo na
a Bowazi di faapyii pu nahagbaa foo wu yiri na wu
pye: «Le cebilere le di ne jogo we?» 6 A faapyii pu
nahagbaa foo wu wu no sho na: «Mowabu shi shen
cee wemu w’a taha Nomi na na pa na yiri Mowabu
fiige ki ni ge, wee wu wa. 7 W’a ne neeri na ne wu
wu yaha wu da furi shinmakoon pu kadugo yiri
kalapohoo ki te ni. Fo nisoogo ki na w’a pa. Wu di
pa ge, wu sanha nmo we, fo nime ye w’a she nmo
jerin

8 A Bowazi di Wuruti pye: «Na poro, niwegee
shan! Ma ganha bu she shinma fugi nige tege katii
niwe! Ma ganha bularaga kon nahame nawe! M’a
gori naha ni na wo kapyebyezhaa pu ni! °Ta pu
wii, pu ba xuu wemu koon, ma da furi wa pu feni!
Ne yijo na kapyebyii pu mu jo wa ganha bu no ma
na we. Waga ba ma ta, m’a fulo kuzhoyo yi na, m’a
gbakapyebyii puwo lokogo kini!» 10Wee tuun wu
nia Wuruti di nuguro sin Bowazi fee ni, na wu pye:



WURUTI 2:11 \Y WURUTI 2:19

«A ne bye dii na fereme ta mu paha taan, fo mu ya
nuIo naari ne na we, Ne wemu wu ne nabun ge?»
11 A Bowazi di jo: «Mu ya lemu beeri pye ma yasho
Wwu mu ma poo wu nixhugo na ge, ni mu ya laha
ma to we ni ma nu wu taan, na yiri laha ma fiige
ki be ni, na ba shi watii wo fiige ni, kee kemu Ki ne
mu bisanha kee ce-€ ge, p’ayee beerinaha jone mu.
12Lemu m’a pye ge, Tchene Baa Kile wu ma saraa
lee na! Tehene Baa Kile wu saraa pofana wo kan
ma mu, Izirayeli wo Kile we, wee wemu wo kaparna
noho ni m’a pa lara ge.

13 A Wuruti di wu pye: «Di fereme ta ma paha
taannakafoo! M’a makapyebyezho wuluu pine, na
kafilasaama jo ni wu ni, na ta mu kapyebyezhaa
pu d’a poro be ne na.» 14 Ba liduun w’a pa no
we, a Bowazi di wu pye: «Fulo, ma da li, m’a ma
buuri wu nine shiga ki ni ma lil» Wee tuun wu
ni a Wuruti di diin shinmakoon pu kabanugo. A
Bowazi di shinmapya nigaaga ka kan wu mu. A
Wuruti di li fo na din, na kisana keme yaha. 15Ba
w’a pa guri shinma wu no kon na furi we, a Bowazi
di wu kapyebyii pu pye: «Yi wu yaha wu da furi
shinmapohoo ki be te ni, wa ganha bu yaaga jo ni
wu ni we! 16 Y’a shinma kaya ya be shaan nine na
konho wu da yee be luu! Yi ganha ba wu zo yu we!

17 A Wuruti di shinma wu fugi Bowazi wo tege
ki ni fo na she cana ki xo. Wemu w’a fugi ta ge, a
wu wee sa. A wee di be ni kiloo kelee taanri (30)
shishiin ni. 18 A wu ba ni wee shinma wu ni puga,
na bawushe wuyashowuna. AWurutidiwu cana
yalige kisana be yeege, na ki kan Nomi mu. 19 A
Nomi di wu yege na: «Jogo wo tege ni ma d’a we

shinma we beeri fugi ninaa we? Tege keke ni ma
di bye we? Sipya wemu w’a nurno naari ma na ge,
Tehene Baa Kile wu duba weefoo mu!»

Ayiwa, Wuruti ya labye wu pye na cana kixona
wemu Kereye ni ge, a wu yi beeri naha jo wu yasho
Wu mu, na wu pye na wee nd wu mege ki bye na
Bowazi. 20 A Nomi di wu ja sho wu pye: «Tehene

Baa Kile wu duba wee na wu mu' Bani w’a wu
saama pu pyi weée na ma najo baw’a pu pyixuu pu

be nawe.» Awu jo sanhana: «Wée cebooloo piimu
p’a yaa na kassege yaha wée na, na wee nuo wolo
ge, wee wa wu ne Bowazi.»

21 Ayiwa, a Mowabu shi shen Wuruti wu jo
sanha: «W’a ne pye sanha be na: <Ta furi na wo
shinma wu konvee pu feni fo pu ba she shinma wu
beeri kon xo.» 22 A Nomi di Wuruti pye: «Lee kunni
yanona poro, ta se m’a ma wo labye wu pyi ni wee
wo kapyebyezhaa pu ni. Lee funyo ni ma wa da

zhe nige watii wo tege ni, di zhe kanhama pa no
maye na we.»

23 Wee tuun wu ni a Wuruti di ganha na se na
shinma wu furi ni Bowazi wo kapyebyezhaa pu ni
fo na she orije ni alikama yalooros ti pye t’a Xo. Awu
gori yaha wa wu yasho wu taan.

3

Wuruti ya kaa lemu pesri Bowazi mu ge
1 Capa ka Wuruti yasho Nomi ya pa wu pye:
«Na poro, n’a da xuu wa sha ma mu konho m’a
fereme ta. 2 Bowazi wemu wo kapyebyezhaa ni
m’a bilabye wu pinne na byi ge, wée ceboro wu ne
wii. Wee w’a wu wo shinma shuu fuu ninaa piige.

3Wee tuun wu ni yiri m’a wuu, m’a nudanga sinme
patire, m’a ma fazaaya yile, m’a she shuulina. Ga
ma ganha bu maye she wu na na wu ta wu sanha
li na gha we. 4 Wu ba sinne tuun wemu ni, m’a wu
tasinnege ki keme seeri xuuni, m’a fulo wu na, m’a
wu fatono ki laha wu tooyo yi na, m’a sinne wu tooyo
yini. M’a yaa na lemu pye lee kadugo na ge, wuye
pyaa na yee saya naha jo ma mu.»

> A Wuruti di wu no sho na: «Keree kiimu beeri
m’ajonamuge,n’adazhekibeeri pye.» 6 A Wuruti
di gari shuu li na, wu yasho w’a keree kiimu beeri
jo wu mu ge, a wu she kee beeri pye.

7 A Bowazi di ba li, na gha a wu funyo di sii taan
xXuuni, a wu gari na she sinne wu orije shinmapya
wu taan. A Wuruti di beele fulo wu na, na fatono
ki laha wu tooyo yi na, na sinne wu tooyo yi ni. 8 Ba
nine K’a pa ni we, a Bowazi di ba ghurogi yiri, na
jono wii wu tooyo ni we, na cee wa nizinnege ta wa.
YAwujo: Jogowiwe?» Aceewujo: «Ne Wuruti wi,
ma kapyebyezho we! Ma fatono ki to na na, bani

Wwee ceboro wemu w’a yaa na wee nurno wolo ge,
wee mu pe.

10 A Bowazi di wu pye: «Wuruti, Tehene Baa Kile
wu duba ma mu! Le m’a pye me nime ge, lee ya
li shee na m’a pye nomee foo ma yasho wu shizhaa
na na ye taashiine li be na. Bani mu bi da zii daha
levee p’a noho ni, pu kabyaa fee, kelee pu la baa fee.
11 Ayiwa nime, ma ganha bu fya we na poro. Ma
bu kaa beeri jo na mu, lee n’a da bye ma mu. Bani
pu beeri ya li ce na mu ya pye cee wemu ya tii ge.
12 Can wu ne wii, ne kunni ne yee ceboro, wemu ya
yaa na mu nurno wolo ge, ga yee ceboro wa ne wa,
nuwuuro t’a wee teerje na ye ne na. 13 Shon nahal!

Di ba she wee na wu peregi niga nisoogo na, wu bu
da wu na da zoo wu ma nuro wolo. Wu bu she soo,
wu na li pye. Wu bu she li she, n’a da pomee lo ma
mu, jo ne na ma nuo wolo Tehene Baa Kile pii wo
wu mege na. Sinne naha fo niga ba she mugi!

14 Wee tuun wu ni a Wuruti di sinne Bowazi
tooyo yi ni fo na she kpeenge pye ki na woni. A wu

ba soo yiri na kpeenge ki ta ki sanha no wa wu wa ce
we. Bani Bowazi bi wu pye na wu ganha bu sipya
wa shishiin yaha wu li ce na cee wa w’a pa shuu li
na we. 15Ba w’a yiri na giin da gaani we, a Bowazi
di wu pye: «Pa ni ma fadegboho ki ni! M’a ki co
xuuni!» Awu ki co xuuni, a Bowazi diorije shinma
kiloo ke ni kaguro shishiin le ki ni, na wu tugo ki
taan, na ganha na gaayi kanha ki ni.

16 Ba Wuruti ya she no wu yasho wu na we, a wee
di wu yege na: «Dii yi d’a she da we porofoo we?»
Lemu beeri Bowaziya pye wumu ge, a wu lee beeri
paari wu yasho wu mu. 17 A wu wu yasho wu pye
sanha: «Wee w’a we orije shinma kiloo ke ni kaguro
we kan ne mu, bani w’a bi jo na ne kewaya wo ya
yaa na kuri pa jé mu feni we. 18 Wee tuun wu ni a
Nomi di wu pye: «Porofoo we, tiin naha fo kii keree
kii ba shoonri shoonrigana lemu na, bani wu ya kii
keree kii shoonri ninaa we, wu naha da ga nine we.

4

Bowaziya Wuruti lene
1 A Bowazi di gari kulo li tajege ki no na, xuu
wemu ni p’a ma keree ki shoonri ge, a wu she diin
wa. Bowazi bi nd wemu kaa jo Wuruti mu na
nuwuuro t’a wee teene xuuni ge, a wee di ba no na

doroo. A Bowazi di wu pye: «Ee! Shen wefoo, ghara
naha, m’a diin!» A nd wu fulo, na diin. 2 Wee tuun
wu ni a Bowazi di kulo li noholee ke wa naha bulo,
na pee pye na pu be pu pa diin. A pu be di ba diin.

3 Ayiwa, puwuuro t’a nd wemu teene xXuuni ge,
a wu wee pye: «Nomi kunni ya yiri Mowabu fiige
ki ni na pa, m’a lee ce. W’a li she na wee da wu
ceborond Elimeleki wo tege ki pere. 4 Nejo diyi jo
ma mu, jo ma ki sho kulo 1i noholee pee, ni sipyii
pusamaa beeri nii na piimu beeri pu wa naha ge.
Ma bu da ma na da wu nuno wolo, m’a wu nurno
wolo! Ma shiin bu da m’a da wu nuryo wolo we,
m’a yee be jo na nii na. Bani puwuuro ti bu laha
mu na, ne na t’a dano.» And wujo: «Uun, ne na wu
nurno wolo.» 5 A Bowazi di jo sanha: «Ayiwa, ma bu
tege ki sho Nomi mu, wee tuun wu ni m’a yaa ma
Mowabu shi shen Wuruti be nuno wolo, konho shi
di ba da wu poo wu nixhugo ki mu, wemu na ba
bye wu cen wu lovoo ge.» 6 A nd wu jo: «Wee tuun
wu ni, ni li ne mu, n’a da ja wu nuno wolo nige we,
banine bu lee pye, n’a da jaagi shan naye pyaa wo
cen wu na. Wu nuno wolo maye mu, lee be we n’a
daja we. 7(Taashiine ni Izirayeli ni, wa bu wa keye
yaaga sho kelee na ma nuwuuro faa; kalee lemu
li bi lee fiinne ge, lee li wa me: Wa wu da wu wo
tanhagna wolo, na ki kan wa mu. Lee ma li she na
lemu no pu shuun wu beeri ya wo ge, na p’a be li
nurno ni.) 8 Na wemu na puwuuro ti bi no ge, a wee
di Bowazi pye: «Wu nuno wolo!» A wu wu tanhana
wolo na kan wu mu.

9 Ayiwa, sipyii piimu pu bye wa na fara noholee
pu na ge, a Bowazi di pu beeri pye: «Yee puwa li
Seeree Ninaa na jo yaaga yaaga k’a bye Elimeleki

mu ge, ni yaaga yaaga k’a pye Kilijon ni Makilon
mu ge, ne yee beeri sho Nomi mu. 10 Lee funyo ni
n’a da Mowabu shi shen Wuruti Io na pye na sho,
Makilon ya xu na cee wemu yaha ge, konho shi di
ba da wu nixhugo ki mu, na fara lee na, konho wu
mege ki ganha bu biin feefee wu cebooloo pu nine
ni wu to kulo li ni we. Yee pu wa lee wo seeree
ninaa.»

11 Ayiwa, noholee pu fara sipyii pusamaa beeri
na piimu beeri pu bye kulo li tajege ki no na ge, a
pu beeri di jo: «Uun, wee wa li secree. Cee we w’a
jin ma puga ki ni ge, Tehene Baa Kile wu wu pye
ba Arasheli ni Leya ne we, pee piimu p’a Izirayeli
nagoo pu beeri se ge. Kile wu fanha kan ma mu
Efirata shi wu ni, wu mege nighoho da ma mu
Betilehemu kulo li ni! 12 Tehene Baa Kile wu nagoo
ninehemee da ma mu le cebilere le na, ma kpuun I’i
bye Perszi wuu li tuugo, Tamari ya Perszi wemu se
Zhuda mu ge.»

Nomiyanabige ka ta

13 Ayiwa, a Bowazi di Wuruti lee. A Tehene
Baa Kile di duba wu mu. A wu yere yacere na, na
funana se. 14 A Betilechemu wo cée p’i ganha na
Nomi pyi: «Tehene Baa Kile w’a soni! Sipya wemu
w’adabamalowuyerenimakeree beerini ge, w’a
wee pye wee ya se ninaa. Kile wu mege nighoho da
we pya we mu Izirayeli ﬁlge kini! 13We pya we na
ba ma luu nine, na yere ni ma keree ni ma ni ma
lege ki be ni. Ma ja showe, w’aye jalaa gharashuun
na, bani ma kaa I’a dan wu ni. Wee w’a ke nabige
ke se ma mu.

16 A Nomi di pya wu co, na wu taha wu dodono
na. Wee shiin w’a wu lo, na ganha na wu biini. 17A
Nomi wo tiinpii ceée p’i ganha na mujonoo waa na
yu: «Nomi ya ja ta!» Pu ni Nomi ni, a p’i pya wu
mege le na Obedi (lee kdri ne wemu w’a fungongo
yeri sipya na ge). Obedi w’a pye Izayi wo to we,
Izayi di ne saannaa Dawuda to.

Saannaa Dawuda noho tayirige
18 Perezi wo kadugo ki sipyii pu meye yi ye:

Perezi w’a Esiromu se.
19 A Esiromu di Aramu se.
A Aramu di Aminadabu se.
20 A Aminadabu di Nason se.
A Nason di Salimo se.
21 A Salimo di Bowazi se.
A Bowazi di Obedi se.
22 A Obedi di Izayi se.

Alzayi di saannaa Dawuda se.

